
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ছবি ও গান
ওই যে প্রেমিক দুটি কুসুম-কাননে গুয়ে, । ঘুমাইছে মুখে মুখে চরণে চরণ খুয়ে, ওদের প্রাণের ছায়ে বলিতে গিয়েছে সাধ, মায়া করি ঘটাইব বিরহের পরমাদ। ঘুমস্ত আঁখির কোণে দেখা দিবে আঁখিজল, বিরহ-বিলাপ গানে ছাইবে মরম-তল । সহসা উঠিবে জাগি, চমকি শিহরি কঁাপি দ্বিগুণ আদরে পুন বুকেতে ধরিবে চাপি । ছোটো দুটি শিশু ভাই ঘুমাইছে গলাগলি, তাদের হৃদয়-মাঝে আমরা যাইব চলি । কুসুম-কোমল-হিয়া কভু বা ফুলিবে ভয়ে, রবির কিরণে কভু হাসিবে আকুল হয়ে ।
আমি যদি হইতাম স্বপন-বাসনাময়। কত বেশ ধরিতাম কত দেশ ভ্ৰমিতাম, বেড়াতেম সাতারিয়া ঘুমের সাগরময়। নীরব চন্দ্রমা-তারা, নীরব আকাশ-ধরা, আমি শুধু চুপি চুপি ভ্ৰমিতাম বিশ্বময়। প্রাণে প্রাণে রচিতাম কত আশা কত ভয় । এমন করুণ কথা প্রাণে আসিতাম কয়ে, প্রভাতে পুরবে চাহি ভাবিত তাহাই লয়ে । জাগিয়া দেখিত যারে বুকেতে ধরিত তারে, যতনে মুছায়ে দিত ব্যথিতের অশ্রজল, মুম্ষু প্রেমের প্রাণ পাইত নুতন বল।
ওরে স্বপ্ন, আমি যদি স্বপন হতেম হায়, যাইতাম তার প্রাণে যে মোরে ফিরে না চায়। প্রাণে তার ভ্ৰমিতাম, প্রাণে তার গাহিতাম, প্রাণে তার খেলাতেম আবিরাম নিশি নিশি ।
যেমনি প্রভাত হত আলোকে যেতাম মিশি।

		 এই পাতা শেষ সম্পাদিত হয়েছে ১৭:১৪টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

